Күһүннүүн көрсүһүү

(3-5 саастаах оҕолорго аналлаах аралдьыйыы сценаарийа)

(Оҕолор чэпчэки музыканнан заалга суурэн киирэллэр)
Ыытааччы: Оҕолор билигин ханнык дьыл кэмэй? Күһүнү көрсө ойуурга барабыт да? Көрүҥ эрэ, автобус кэтэһэн турар. Киирэн олоруохха уонна айанныахха.
(«Автобус» диэн ырыаннан олорон хамсаныылары оҥороллор)

Ыытааччы: Дьэ, кэллибит. Көрүҥ эрэ, хайдах курдук Күһүммүт мастарбыт сэбирдэхтэрин араас өҥүнэн кырааскалаабыт. Истиҥ эрэ, ким эрэ кэлэн иһэр быһылаах.

(муузыка доҕуһуоллаах Күһүн киирэр)
Күһүн: Дорооболоруҥ оҕолор.

              Оту маһы саһардан

              Ойор күнү намтатан

              Күлүмүрдүү күлэ үөрэ

              Тиийэн кэллим эһиэхэ.

Мин ойуурбар ыалдьыттыы кэлбиккитигэр олус үөрдүм. Эһиги тугу гынаргытын сөбүлүүүгүт?

Оҕолор: Ооньуурбутун, ыллыырбытын, үҥкүүлүүрбүтүн.
Күһүн: Чэ оччо5о оонньуохха

«Сэбирдэҕи хомуйуох» (оонньуу)

Ыытааччы: Биһиги Күьүн туһунан ырыа үөрэппиппит, истэҕин дуо?

Ырыа «Күһүн»

Күһүн: үчүгэй да ырыа ыллаатыгыт. Наһаа долгуйдум, ытамньыйан ыллым.

Ыытааччы: Ытаама, Күһүн, анны ардаҕы аҕалыаҥ.

Оо, көрүҥ эрэ, халлааммыт хараҥарда

Тыал түһэн былыты аҕалла

Кап кап ардах таммалаата

Оонньуу «Күн уонна ардах»
(Ардах музыката тыаһыыр. Ардах оҕо тахсан тула сүүрэр)
Ыытааччы: Зонтикпытын ылыахпыт

   Ардахчаантан саһыахпыт

Күһүн: Күммүт былыт быыһыттан тахсан күлэн мичээрдээтэ, оонньуу, үҥкүүлүү ыҥыртаата.

Эмиэ Ардах музыка тыаһыыр
Күһүн: Чэ эрэ, Ардахчаан наһаалаама, оҕолор хомойоору гыннылар.

Ардахчаан: Бүттүм,бүттүм. Ити эһигинниин оонньуохпун баҕартым

Күһүн: Ардахтан куотан тииҥчээннэр кэлбиттэр дии.

Тииҥчээннэр: Кыра быыкаа тииҥчээннэрбит

                          Хойуу түүлээх кутуруктаахпыт

                          Хара сытыы харахтаахпыт
                          Маска ыттар аналлаахпыт.

                          Тэллэй көрдүү сылдьабыт

Ыытааччы: Оҕолоор, тииҥчээннэргэ көмөлөһүөх, тэллэй хомуйан биэриэх.

Оонньуу «Тэллэйдэ хомуйуох»
Күһүн: Дьэ,маладьыастар оҕолор, тииҥчээннэргэ кыһыҥҥы астарын булан биэрдибит

Куобахчаан ойуоккалаан киирэр
Куобахчаан: Куобах куобах буоламмын

Куота куота сылдьабын

Ыккый ойуур быыһыгар

Утуйа утуйа сытабын

Булчут булчут оҕонньор

Булбат булбат энигин

Ыытааччы: куобахчаан куттаныма кимтэн да5аны. Биьиги наьаа учугэй ырыа билэбит ээ.

Ырыа «Куобахчааннар»
Күһүн: Оҕолоор, ойуурга өссө ханнык кыыллар баалларый?

(Оҕолор эппиэттэрэ.)
Көрүҥ эрэ ,эһэ миискэ саһан олорор быһылаах. Оонньуохха кинилиин.

Оонньуу «Тыатааҕы уонна оҕолор»

Тыаҕа тахсан оҕолор

Тэллэй, отон хомуйабыт

Эһэ миискэ утуйбат

Кэтээн манаан олорор

Эмискэччи орулуо

Биһигини эккирэтиэ.

Күһүн: Миэхэ кэлэн ыалдьыттаабыккыт наһаа үчүгэй. Ырыа да ыллаатыгыт, үҥкүүлээтигит, оонньоотугут. Эһиэхэ мин бэлэх туттарабын. Чэ, көрсүөххэ диэри.

Ыытааччы: Баһыыба, Күһүн, биһиги автуобуспутугар олорон уһуйааммытыгар төннүөхпүт.

Ырыа «Автобус»

Дьэ, кэллибит. Төһө үчүгэй айаҥҥа сырыттыгыт оҕолоор?

(Оҕолор эппиэттэрэ)

